
NVEs tilbakemelding - Forslag til endra plankart og føresegn etter 
skredfarevurdering - Storrlineset del 2 - PlanID 20210002  - Vinje 
kommune 

Vi viser til brev datert 24.06.2026 med oversending av skredfarevurdering av planområdet, 
samt forslag til revidert plankart og føresegn i tråd med vurderingane. Kommunen ber om 
ei fagleg vurdering av om tiltaka er tilfredsstillande med omsyn til skredfare. 
 
NVE er nasjonalt sektormynde for flaum, erosjon, skred, vassdrag, grunnvatn og energi. I 
tillegg rettleier vi om førebygging av skadar frå overvatn og forvaltning av vassdrags- og 
energirelaterte kulturminne. Som høyringsinstans etter plan- og bygningslova (pbl.) skal vi 
bidra til at nasjonale og vesentlege regionale interesser innanfor våre saksområde blir 
ivaretatt. 

NVEs tilbakemelding 
NVE fremja motsegn til detaljreguleringsplan for Storrlineset del 2 i brev datert 17.02.2026. 
Grunnlaget for motsegna var at mogleg skredfare ikkje var vurdert og ev. innarbeidd i 
planen.  
 
Vi trakk motsegna etter dialog med kommunen, der kommunen valde å legge inn ei 
omsynssone i plankartet basert på aktsemdkartet for snøskred, som har størst 
utstrekning. Det er gitt føresegn til omsynssona som seier at det ikkje er tillate med nye 
byggetiltak i omsynssona. Planen blei vedteke av kommunen 16.06.2026. 
 

NNaattuurrffaarree 
Tryggleik mot naturfare skal avklarast på siste plannivå 

I plan- og bygningslova er det eit gjennomgåande krav til samfunnstryggleik og vurdering 
av naturfare, frå kommunen si overordna arealplanlegging til den enkelte byggesak. Krava 
til tryggleik følger av pbl. § 28-1 og byggteknisk forskrift (TEK17), særleg kapittel 7, 
Sikkerhet mot naturpåkjenninger. 

https://dibk.no/regelverk/byggteknisk-forskrift-tek17/7/innledning/

På reguleringsplannivå skal tilstrekkeleg tryggleik mot naturfare ivaretakast gjennom 
sjølve planløysinga. Vi viser til Kommunal- og distriktsdepartementet (KDD) sitt rundskriv 
H-5/18 Samfunnssikkerhet i planlegging og byggesaksbehandling, som slår fast at reell fare 
skal avklarast på siste plannivå for å oppfylle kravet til ROS-analyse i pbl. § 4-3. 
 

Tryggleik mot skred i bratt terreng 

Det er positivt at skredfaren no er blitt greidd ut i ei fagleg vurdering. Sweco Norge AS har 
greidd ut skredfaren, og resultata er omtalt i rapport datert 01.06.2026. Det er laga eit 
faresonekart som viser eit område med sannsyn for skred større enn 1/100 og eit område 
med sannsyn for skred større enn 1/1000 for delar av planområdet. 

 
 
Kommunen føreslår å leggje inn ei faresone for skred som omsynssone skred (H310) i 
plankartet, og føresegna knytt til faresone ras- og skredfare (H310) blir foreslått endra til: 
«Fareområde for steinsprang. Det er ikkje tillate med nye byggjetiltak i faresona. Grunnlaget 
for faresona er skredfarekartlegging – Storrlineset, Vinje kommune (2026).» 
 
NVEs vurdering er at foreslått endring vil vareta tryggleiken mot skredfare, men at dette er 
strengare enn det som er nødvendig. 
 
NVE gir eit fagleg råd om å legge inn både faresone med sannsyn for skred større enn 
1/100 og faresone med sannsyn for skred større enn 1/1000. De kan skilje mellom sonene 
med å namngje dei med H310_1 (for område med sannsyn for skred større enn 1/100) og 
H310_2 (for område med sannsyn for skred større enn 1/1000). 
 
 
 

https://www.regjeringen.no/no/dokumenter/samfunnssikkerhet-i-planlegging-og-byggesaksbehandling/id2616041/?ch=1
https://www.regjeringen.no/no/dokumenter/samfunnssikkerhet-i-planlegging-og-byggesaksbehandling/id2616041/?ch=1

I føresegna kan det t.d. stå:  
Omsynssone H310_1, område med sannsyn for skred større enn 1/100. Det er ikkje tillate 
med nye byggjetiltak i faresona.  
Omsynssone H310_2, område med sannsyn for skred større enn 1/1000. Det er tillate med 
byggjetiltak i  tryggleiksklasse S1 i faresona.  Det er ikkje tillate med nye byggjetiltak  
tryggleiksklasse S2 eller S3 i faresona. Grunnlaget for faresonene er skredfarekartlegging – 
Storrlineset, Vinje kommune (2026). 
 

Husk å melde inn naturfareutgreiingar og grunnundersøkingar 

Naturfareutgreiingar skal meldast inn til NVE og grunnundersøkingar meldast til NGU via 
NADAG, sjå pbl. § 2-4 og Forskrift om pliktig innmelding av grunnundersøkelser og 
naturfareutredning. De finn meir informasjon på NVEs nettsider under Meld inn 
naturfareutredninger. 
 

Kommunen sitt ansvar 
Kommunen har som plan- og bygningsmynde ansvaret for at det blir tatt nødvendig 
omsyn til våre saksområde i arealplanar, dispensasjonar og tiltak etter plan- og 
bygningslova. Dette gjeld uavhengig av om NVE har gitt råd, uttale eller motsegn til saka. 
 

Her finn de meir informasjon om NVEs saksområde 
Vår uttale i saka er ikkje nødvendigvis uttømmande. De finn meir rettleiing og verktøy på 
nettsidene våre om arealplanlegging. Sjå mellom anna Veileder: Unngå innsigelse fra NVE i 
arealplaner og Kartbasert rettleiar for reguleringsplanar. 

De kan ta kontakt viss det er behov for meir konkret rettleiing. 
 
 
 
Med helsing 
 

 
Peer Sommer-Erichson 
fung. seksjonssjef 

Astrid Flatøy 
seniorrådgivar 

 

Dokumentet blir sendt utan underskrift. Det er godkjend etter interne rutinar. 

 
 
 
Mottakarar: 
VINJE KOMMUNE  

